
ANTZERKIA »

LEIRE MONTES

Korrika Kulturalaren baitan,
Sagarroi musika taldeak eta
Antzerkiola Imaginarioa an-
tzerki taldeak Ezekiel antzerki
musikatua eskainiko dute
bihar, 22:30ean, Leidorren. Ko-
rrika AEK bekaren akzesita ira-
bazi du lanak.

Obraren ideia, muina eta tes-
tua Martxel Mariskal idatzitako
Ezekiel izeneko eleberrian oi-
narrituta dago. «Testu litera-
rioa eredu bezala hartuta, testu
dramatikorako jauzia» egin
dute Sagarroik eta Antzerkiola
Imaginarioak.

Hiru dira ikuskizunaren
ezaugarri nagusiak: hitza
—«testu dramatikoa indartu
asmoz, prosatik poesiara da-
goen bidea jorratu dugu; aha-
legin horretan, erritmo narrati-
boa eta deskripzioa ezabatu
dira»—, musika—«lau musika-
ri zuzenean, istorioaren dra-
maturgia sonoroa sortzen»—,
eta aktoreak —«Ezekiel eta Os-
ses pertsonaien azalean sartu-
ko direnak»—.

«Tragedia errealista magi-
koay da Ezekiel antzerki musi-
katua, baina komedia ukiturik
ere ez du ahazten: «Jolas komi-
koek, errealismo estilizatuak
eta zuzeneko musikaren fres-
kotasunak erritmo aldaketa
ugari emango dio muntaiariy,
diote.

Bi pertsonaiak, Ezekiel eta
bere anaia Osses, «bizitzaren
eta heriotzaren arteko zauri
tragikoan borrokany ari dira:

‘Ezekiel’ antzezlan
musikatua, Korrika
Kulturalean, bihar

Sagarroi-k eta Antzerkiola Imaginarioa-k eskainiko dute,
Leidorren (22:30); Korrika AEK Bekaren akzesita irabazi du

Ezekiel ikuskizunaren une bat; bihar, 22:30ean, Leidorren. Hirza

maitasuna, familia, lagunak,
herria, mundua, ekintza... «Eze-
kielek globalizazioaren eragin
bortitza eta egungo gizartea-
ren adibide xumea eta aldi be-
rean kritikoa erakutsiko diguy,
azaldu dute.

«Estetika minimalista, zuze-

na eta gordinay du abiapuntu
Ezekiel lanak. Lau musikari eta
bi aktore ikuslegoari istorio
bat kontatzen hasten dira:
«Ezekiel, historiaren liburuan
letra xehez idazten den istorio
horietako bat. Eta, hala ere...
kontatu beharreko istorioay.

FITXA »

Jatorrizko testuaren egilea.
Martxel Mariskal.
Zuzendaritza eta
dramaturgia. Ander Lipus,
IAigo Muguruza.

Aktoreak. Ander Lipus
(Osses), Miren Gaztariaga
(Ezekiel).

Musika taldea: Sagarroi.
IAigo Muguruza (gitarra eta
ahotsa), Asier ltuarte
(tronboia eta melodika),
Gorka Baskaran (bateria),
Carlos Zubikoa (baxua).
Eszenografia. Aritz Merino.
Argitazpena. Peces de
colores.

Argi teknikaria. Oier
Bengoetxea.

Soinua. TX.

Soinu teknikaria. Angel
Katarain.

Jantziak. Nia Akosta.
Produkzioa. Amaio
ekoizpenak.

POLITIKA »

«Herritarren ezezkoa
inoiz baino garbiago
geratu da Tolosaldean»

«Herrien eta pertsonen Europa» aldarrikatu
du Ezekoaren Aldeko Ekimenak

L. MONTES

Europako Konstituzio-ituna
bozkatzeko deitutako errefe-
rendumaren ondoren, Tolosal-
deko Ezezkoaren Aldeko Eki-
menaren inguruan bildutako-
ek emaitzen balantzea egin
zuten, herenegun iluntzean.
Emaitzak testuinguru jakin
batean kokatu behar direla
adierazi zuten agerraldian:
«Hego Euskal Herrian absten-
tzioa izan da nagusi, 10etik 4k
soilik eman du botoa. Horrek
adierazten du, botoa emateko
aukera izan dutenen artean,
laurdenak besterik ez diola

onarpena eman Europako
Konstituzioaren Itunari. Gaine-
rako %75ak bizkarra eman dio
PPk, PSOEKk eta PNVk babestu-
tako proposamenariy.
Tolosaldera etorrita, herrita-
rren ezezkoa «inon baino gar-
biago» geratu dela azpimarra-
tu zuten ekimenaren inguruko
taldeek: «Europa eredu hone-
kin abstentzio bidez interesik
agertu ez dutenekin batera,
botoa eman dutenen artean
ere, gehiengo dira gure eskual-
dean ezezkoa eman dutenak,
herri guztietan salbuespenik
gabe. Eskualdeko handienetik
hasita, Tolosa aldegia, eta Ore-

xaraino, ezezko portzentajerik
handienarekin. Botoemaileen
artean %40ak eman du baiez-
koa, %56ak ezezko garbia adie-
razi duen bitartean. Hau ez da
interpretazioa, datu soilak bai-
ziky.

Datu horien aurrean, aldarri-
kapenak «inoiz baino ozena-
go» egin zituzten ezezkoaren
aldeko plataformek eta talde-
ek: «Europan ahots propioa
behar dugu, euskarak eta eus-

Ezezkoaren Aldeko Ekimenekoak, balantzea egiten, herenegun. L. m.

kal kulturak berezko lekua be-
har duen bezala; gure oinarriz-
ko eskubideak errespetatuko
dituen Europa amesten dugu,
pertsonak bainoago kapitalak
babesten dituen eredu neoli-
beral hau ez dugu onartzeny.
Europako herririk zaharrena
izaki, «herrien eta pertsonen
Europay aldarrikatu zuten eki-
menekoek, eta ez estatuena:
«Europari bai, Euskal Herriari
baiy.

HEZKUNTZA »

Bi ikastaro berri
Lanbide Heziketa
Institutuan

Tolosaldea Goi Mailako Lan-
bide Heziketa Institutuan
martxan dira soldadura elek-
trodoz eta automatismo elek-
trikoak ikastaroak. Eskolak
hasita dauden arren, plazak
badaudela eta izena ematea
posible dela azaldu dute ar-
duradunek. Astelehenetik
ostegunera dira eskolak,
18:00etatik 21:00etara. Ho-
betuz-en diru laguntza jaso-
tzen dute ikastaroek, eta doa-
koak dira. Izen-ematea ikas-
tetxean (943 65 11 47).

KULTURA »

Gaur, ‘Inaxitoren
ametsak’ bertso-
antzerki saioa

Udaleko Kultura departa-
menduak antolatuta, Euska-
diko Kutxaren babesarekin,
Inaxitoren ametsak bertso
antzerki emanaldia eskaini-
ko dute gaur, 18:00etan, Kul-
tur Etxean. Gorka Tolosa, Xa-
bier Sukia eta Ibai Esoain
igoko dirataula gainera. 6 eta
12 urte bitarteko haurrei
dago zuzenduta saioa.

TOLOSA 750 »

‘Tolosa. Begirada
berezi bat’ liburua
aurkeztuko dute

Tolosa 750. Urteurrena Fun-
dazioak eta Udaleko Gara-
pen Ekonomiko, Turismo eta
Enplegu batzordeak elkarla-
nean, herriari buruzko libu-
ru-gida argitaratu dute. Gaur
izango da Ifiigo Royo argaz-
kilari tolosarrak zuzenduta-
ko Tolosa. Begirada berezi
bat liburuaren aurkezpena,
20:15ean, udaletxean.

ESKIA »

Ezkurra aldera
eskiatzera
igandean

«Aurtengo neguaren opari
zuria behar bezala gozatu
nahiany», Euskal Herriko
Mendi Federazioaren mendi-
ko eskiko batzordeak irteera
antolatu du igandean. Ezku-
rrako gainan (Leitza) eskia-
tuko dute, 1.200 metroko
gainbeherarekin. Interesa
duenak lehenbailehen eman
behar du izena, www.mendi-
koweb.com webgunean.

MUSIKA »

Xabier San Sebastian musikari donostiarra Bonberenean ariko da bihar, 22:30etik aurrera. nirza

Xabier San Sebastian
musikariak jardungo
du bihar Bonberenean

‘Orai’ diskoko kantuak eskainiko ditu: ordenagailuz egindako
oinarri erritmikoak eta txalapartaren eta albokaren doinuak

IRATXE ETXEBESTE

Xabier San Sebastian musikari
donostiarra ariko da bihar,
22:30etik aurrera, Bonberene-
ako taula gainean, eta horreta-
rako, kontzertu aretoa aulkie-
kin egokituko dutela adierazi
dute Bonbereneako kideek,
jendeak kontzertua «gustura
ikus dezany. Ordenagailuaren
bitartez sortutako oinarri errit-
mikoak «albokaren eta txala-
partaren soinu arkaikoekiny
uztartu ditu, antolatzaileen hi-
tzetan, musikari donostiarrak
bere lehen diskoan, eta, hain
zuzen ere, disko horretarako
sortutako lanak eskainiko ditu
San Sebastianek biharkoan.
Abeslariak orain urtebete
baino gehiago kaleratu zuen
lehen diskoa: Orai. Hamaika
kantuz osatu du lana, abesti
tradizionalak eta berak sortu-
takoak bilduz. Euskal kantute-
giko abestiak gaurkotasunez
landu ditu, gainera, eta hala
defenditzen du berak eginda-
koa: «Elementu modernoak eta
tradizionalak erabil daitezke
abesti berean; ez dut inolako
arazorik ikusten horretan. Orai
diskoaren izenburuak, hain zu-
zen ere, horixe bera islatzen
du: iraganaren irakurketa bat,
gaurkotasunetik eginay.
«Orai, hemen, buelta eman
eta begirada atzera botatzen
dut, euskal musika tradiziona-
lari begirada bat, gaur egune-
tik kantutegi zaharrak hartu
eta lehen abesten ziren doi-

nuak berriz ere entzunarazte-
ko, musika horrek oraizer esan
dezakeen ikusteko —haien-
tzat, orduan orai zen—: balio
historikoaz edo etnografikoaz
gain, balio musikala manten-
tzen al dute? Sentipenak komu-
nikatzen al dituzte oraindik?
Sortu zituzten egoeren dizdi-
rakislatzen al dituzte oraindik?
Doinuok hartu eta gaur egun
nagusi diren musika tresnen
aurrean jartzen ditut; ea zer
gertatzen den, gure musika
ezagutzen ez duten musikariei
ematen dizkiet jo ditzaten, eta
beste kultura hurbiletako eta
urrunetako musika tresnetatik
pasarazten ditut». Halaxe min-
tzatzen da San Sebastian bera
Orajhitza entzundakoan.

«Eta bai, bizirik daude», dio:
«Sentiarazten dute oraindik;
bateriak, baxuak, programake-
ta elektronikoek kantuen inda-
rra nabarmentzen dute, musi-
kari kanpotarrak berehala jar-
tzen dira gurearekin harmo-
nian: didgeridoo australiarrak
eta kaxoi flamenkoak zoru sen-
doa eskaintzen diote ezpata-
dantzari; darboukak ezin ho-
beto laguntzen ditu Lapurdiko
abestiak...».

Hori guztia aintzat harturik,
lan horrek denborari eta bere
bizitasunei buruzko hausnar-
keta izan nahi duela dio San
Sebastianek: «Nola iragaiten
den denbora, iragana bihur-
tuz, baina, hala ere, nola irau-
ten duen, guztiz iragan ezin ba-
genu bezala. Hori da lanaren

ardatza, musika, denboran eta
espazioan bidaiatzeko gailu
gisa hartutay.

Jatortasuna eta mestizajea

Jatortasunaren eta mestizajea-
ren inguruan ere hausnartu
nahi omen dulan horrek: «Ber-
takoa eta arrotza, gu eta beste-
ak, gurearekiko maitasunaren
eta kanpokoarekiko irekiera-
ren arteko lehian oreka osa-
suntsu bat lortu nahian, ziur
bainago kanpoan gurea indar-
tuko duena ikas dezakegulay.
Eta bide horretan, «ez naiz ba-
karrik izan: pozez betetzen nau
Suso Saiz madrildarrak hasie-
ratik nire bidea ulertu eta bere-
ganatu izanak, euskal musikan
barrena bidaiatzeko mapak
Alan Griffin irlandarraren es-
kutik jaso izanak eta Cruz Go-
rostegi eta Mikel Camio euskal
armadoreek ontzi hau itsaso-
ratzeko ezinbesteko laguntza
eman izanak».

Horiez gain, beste musikari
askoren laguntza izan du Xa-
bier San Sebastianek Orai ar-
gitara emateko. Donostian eta
Madrilen, musika ikasi zuene-
tik talde eta lan askotan hartu
izan du parte: Alboka taldeko
kide izan da lau urtetan, Kepa
Junkerarekin Maren diskoko
abestiak zuzenean kantatzen
jardun du, ETBko Hitzetik hor-
tzera saioan bertsoak musika-
tuz eta kantatuz aritu da... Ba-
karkako egitasmoarekin, bere
garaia heldu da. Orai.

ZINE-KLUBA »

Kim Ki Duk zuzendariari
omen, gaur, Leidorren

Gizakiaren aroak kontatzen ditu ‘Primavera,
verano, otofio, invierno... primavera’ filmak

|. ETXEBESTE

Primavera, verano, otofio, in-
vierno... primavera. Horixe da
zine-klubaren harira gaur Lei-
dorren 21:30etik aurrera es-
kainiko duten filmaren izen-
burua. Kim Ki Duk-ek gizakia-
ren bizitzako aro ezberdinak
kontatzen ditu urtaroen bitar-

tez, eta film luze horretako es-
zenatoki bakarrairla baten er-
dian dagoen tenplu budista
txiki eta xume bat da; inguru
iradokitzaile horretan konta-
tzen ditu zuzendariak filmak
dituen bost atalak. Monje za-
har eta aditu baten pean da-
goen haurrak ikasten ditue-
nak, esaterako.

PRESOAK »

«Indar metaketa» eskatu
dio Etxerat-ek gizarteari

Bihar hileroko presoen aldeko ohiko
bilkurak deitu ditu eskualdeko herrietan

|. ETXEBESTE

«Euskal Preso Politikoen Ko-
lektiboak aurrera jarraitzen
du bere oinarrizko eskubide-
en eta estatus politikoaren de-
fentsan egiten ari den borro-
kaldiarekin. Jada 54 egun da-
ramatza borrokaldi honetan
murgilduta; 54 egunez plante
bateratua egin ostean, txan-
dakako itxialdian. Egun urra-
tuak dituzten oinarrizko esku-
bideak bermatzea eta estatus
politikoa aplikatzea dute xede.
Biak ala biak lortzeko ezin-
bestekoa da euskal preso po-
litikoak Euskal Herriratzea,
eta horretarako, ezinbestekoa
herri honetako eragile eta ins-
tituzio orok, alderdien eta nor-
banakoen interesak alboratu-
ta, indarrak metatzea».
Etxerat-ek dio «euskal gi-
zartearen nahiari muzin egin
eta herri honetako eragileak
eta alderdi politikoak hitzeta-
tik ekintzetara igarotzen ez di-
ren arte, estatuek, itsu eta gor,
euskal presoen aurkako neu-
rri berriak hartzen jarraituko»
dutela, «oraindik eta gehiago
urrunduz, sakabanatuz eta
komunikazio bideak itxiz:
euskal herritarrak atxilotzen
etatorturatzen, sarekadak bu-
rutzen eta injustiziarik han-
dienak burutzeagatik ezagun
zaigun Espainiako Auzitegi
Nazionalean euskal gizartea
zi- gortzen jarraitzen dute,
gaur gazteak eta bihar gizarte
mugimendu ezberdinetako
ordezkariak zigortuzy.

Halaber, «astero-astero sa-
kabanaketa politikarekin bu-
katzeko euskal gizartearen
eta euskal presoen arteko zil-
borreste lana egiten ari garen
senideak eta lagunak ere jo
puntuan gaituzte. Lau dira ja-
da aurten sakabanaketa poli-
tikak eragin dituen istripuak;
hamabi, berriz, istripu horie-
tan arinago eta larriago zauri-
tu direnak. Ezin ahaztu ere se-
nitarteko eta lagunongan so-
rrarazten ari diren odoluste
ekonomikoay, salatu dute.

Horregatik, «guztien beha-
rray dutela diote Etxerat-eko
kideek: «Euskal gizartean du-
gu jarria gure itxaropen guz-
tia, bai baitakigu herri honi
bere nahia artikulatzeko era-
gile eta instituzioek bideak
ezartzean Euskal preso politi-
koak Euskal Herrira leloa
errealitate bilakatuko dela.
Lortuko dugu horrenbesteko
saminarekin amaitzea; euskal
presoak Euskal Herriratuz,
horrenbeste sufrimendu so-
rrarazten ari den sakabana-
keta politikarekin bukatzea;
senide, lagun nahiz presoen
eskubideak bermatzea; ga-
tazka armatuaren konponbi-
derantz atzeraezinezko pau-
soa emateay.

Bihar, hilero egiten diren el-
karretaratzeak deitu dituzte
herri eta ordu hauetan:
19:30ean Alegia, Anoeta, Iba-
rra eta Tolosan, eta 20:00etan
Aduna, Altzo, Amezketa, Aste-
asu, Ikaztegieta, Leitza, Lizar-
tza, Villabona eta Zizurkilen.

MIKEL MARKEZ » KANTAUTOREA

IMANOL GARCIA

Egun Aian bizi den Mikel Mar-
kez kantautoreak kontzertua
eskainiko du bihar gauean Vi-
llabonan. Bere azken diskoa,
Erabil nazazu, aurkeztuko du
Gurea aretoan, 22:30ean. Bost
urte egin ditu diskorik atera
gabe —hau bere zazpigarrena
da— eta denbora horretan
egindakoa kontatzeko «64
orrialdeko Hirza beharko
nukey, dio musikariak.

Erabil nazazu da diskaren
izenburua. Zer esan nahi
duzu zehazki esaldi horrekin?
Erabil nazazu geuk sexuan be-
zala, disko batek entzuleari
eska dieziokeen ia desio baka-
rra da. Sonia Gonzalez Sumen-
dibizkaitar poetak egindako
poema baten izenburua da eta
0s0 ongi zetorren izenburua
da lan batentzat. Bi sentimen-
duak biltzen ditu esaldi bakar
batean.

Kantautore bezala definitu
ohi zara, baina zer da kantau-
tore bat?

Kantautore bat kantu egile bat
da. Hitzak eta musika uztartzen
dituen fulano bat. Nire kasuan
musika hitzak aupatzeko modu
bat da, esan dezagun hitzek
%5 1ko garrantzia dutela, adibi-
dez...

Diskaren hainbat abestitan
aldarrikapenak egiten dituzu.
Hori da zure musikaren fun-
tzioetako bat?

Alegia. Kantuak egiten hasi ba-
nintzen, esateko zerbait neuka-
la sentitu izan nuelako izan zen.
Ez dakit kantuen funtzio bat
den, nik hala egiten dut eta
punto. Egia esan, kantuak
edergailu moduan egitea ez
zait gehiegi interesatzen. Melo-
diaren edertasunean, kantua-
ren indarrean sinesten dut,
baina ez soilik horretan, kan-
tua ez da edergailu soil bat, in-
dar bat behar du eta indar hori

JAIONE ASTIBIA

«Kantua ez da edergailu soil
bat, indar bat behar du eta
hori mezuak ematen dio»

Mikel Markez kantautoreak ‘Erabil nazazu’ diskoa
aurkeztuko du bihar Gurea aretoan 22:30etik aurrera

Abesti batean artistek gizar-
tea kritikatu behar duzuela
azaltzen duzu...

Gizartearen gaur egungo mar-
txa bederen kritikatu beharko
dugu! Askatasuna delega de-
zagun ahalegin etengabea kri-

esango dizugu nola jantzi be-
har duzun, nola ibili, zer en-
tzun, nola larrua jo... Horren
aurrean esan dezagun badela
bizitzeko beste modu bat, janz-
teko beste marka bat, entzute-
ko beste musika bat, larrua jo-

Zergatik aukeratu zenuen Te
recuerdo Amanda abestia
bertsio bat egiteko?

Kuriosoa da, diskoa aurkeztu
nuenetik zu bezalako kazetari
gazte batzuekin aurkitu naiz
eta hiru kasutan gertatu zait

cuerdo Amanda kantuaren
egilea, elkarrizketa prestatu
aurretik nor zen ez zekiena. Ni-
retzat kantu hori eta kantari
hori haurtzaroko, gaztaroko eta
nerabezaroko erreferentzia
izan dira eta konturatu naiz
modu naturalean diskoan sar-
tuta, generazio gazteago bati
historiaren parte bat helaraz-
teko modua izan direla. Pino-
chet Ugarte, Allende, Neruda,
tren berdineko bagoiak dira...
Etxetik gertu jotzen duzu osti-
ralean. Berezia izango da
kontzertua?

Etxetik gertu jotzeak urduriago
jartzen nau. Inguruko jendeak
ezagutzen zaitu pertsonalki,
Bizkaian, Nafarroan, Araban
edo Iparraldean jotzea beti
egiten zait errazago. Halere
kontzertu guztiak dira bere-
ziak, argiak itzaltzen direnean
denbora gelditu egiten da gu-
retzat.

Zer moduz doaz diskoaren
salmentak eta emanaldiak?
Diskoaren salmenta ongi, pira-
teoa hobeto. Deban eta Leioan
behintzat lagunek erosi dizki-
date disko pirataren ale bana
adarra jotzeko. Kontzertuak
ere pixkanaka badoaz. Ez dut
inongo presarik.

Zein iturritatik edaten duzu
musika arloan?

Alde batetik Ez dok hamairu
mugimendua izan zen guretzat
mugarri bat. Lete, Lertxundi,
Laboa... Bestetik nik latinoa-
merikako musika eta kultura
0s0 presente izan ditut, Kubako
Troba Berria, Argentinako kan-
tariak, Ali Primera... Azkenik
kantu frantsesak ere eragina
izan zuen kantu egiten hasi
nintzen garaietan. Hori, formal-
ki esan beharrekoak dira, bes-
tetik, nire erreferentzia izan
dira Cicatriz, Tchaikowsky, Es-
korbuto, Antonio Molina, La Po-
lla Records, Serrat, Iron Mai-
den, Georges Brassens, Scor-

mezuak ematen dio. tikatu behar dela uste dut, tzekoerabat... kazetariak Victor Jara, Tere-  pions, Erramun Martikorena...
( D
_—— . ANOETA » IRURA » 18/98 AUZIA »
tsonakinezitzes
Pef S satzea Manifestazioa Jubilatuek urteko Manifestaziorako
etalo bihar presoen kuota ordaintzeko | autobusak

JESUSENIBIHOTZA

—— 2-16 urte bitarteko hezkuntza —
Villabona eta Zizurkilgo ikastola

* Euskalduna eta eleanitza

¢ Esperientziaduna

943 69 23 21 (Berria, 49 ¢ Villabona)
943 69 20 58 (Txermin auza ¢ Villabona)

.\\Obono@'\\‘cs\o
\943 69 12 75 (Elbarrena auzoa ® Zizurkil) 2 Y,

e Kalitatezko Hezkuntza

\o.0e!

eskubideen alde

Presoen aldeko elkarteak
egindako dialdiari jarraituz,
bihar, hileko azken ostirala,
enkartelada-manifestazioa
antolatu da Anoetan. 19:30-
ean hasiko da eta herriko ka-
leak zeharkatuko dituzte
20:00ak arte. Manifestazioan
euskal presoen eskubideak
aldarrikatuko dituzte. Egun
Euskal Preso Politikoen Ko-
lektiboa borrokaldi bat bu-
rutzen ari da estatus politi-
koa eta Euskal Herrira ekar-
tzea eskatuz.

aukera dute gaur

Irurako jubilatuen elkarteko
bazkide direnak urteko kuo-
ta ordaintzeko aukera izango
dute gaur arratsaldean. Or-
dainketa egiteko jubilatuen
biltokiara bertara joan be-
harko dute bazkideek. Or-
dainketarako arratsaldeko
17:00etatik 18:30era izango
dira. Ordaindu beharreko
kuota ez da igo eta urtero be-
zela 4 eurokoa izango da. El-
karteko juntatik bazkide
guztiei kuota ordaintzera jo-
ateko eskatzen zaie.

antolatu dituzte

18/98+ lan-taldeak manifes-
taziorako deialdia egin du
etzirako. Bilbon egingo da
manifestazioa eta La Casilla-
tik aterako da, 17:30ean. Es-
kualdean bi autobus antola-
tu dituzte Bilbora joateko: To-
losatik aterako da bat eta
bestea Villabonatik, biak
15:30ean. Interesa duenak
autobusean joateko, izena
eman behar du Tolosako
Raku tabernan, Villabonako
Iratzar tabernan eta Zizurkil
Goiko Zentroa tabernan.

ALEGIA » GIZARTEA

Jende andana bildu zen aurreko urteko garagardo festan. Hirza

Il. Garagardo
Festaren lehen
prestaketak

Apirilaren 1, 2 eta 3rako antolatu dute
festa, Alegiako frontoian

NOELIA LATABURU

Herenegun eginiko bileran
Alegiako II. Garagardo Festa
antolatzeko lehenengo urra-
tsak eman ziren, oraindik ze-
haztasunak finkatzeke badira
ere.

Garagardo festaren 2. edi-
zioa apirilaren lehen hiru egu-
netarako antolatu dute. Hil ho-
nen lean, 2an eta 3an, beraz,
herriafesta kolorez jantziko da.
Ostiralean 19:00etan irekiko
da Alegiako frontoia jende
guztiarentzat eta gaueko ordu-
bata bitartean hamar zerbeza
mota ezberdin izango dira nahi
adina aukeran dastatzeko, eta,
garagardo festa on batean falta
ezin daitekeen bezalaxe, ukon-
doa eta saltxitxak izango dira
afariko menuan nagusi.

Larunbatean ere egunaren
nondik norakoa aurrekoarena-
ren antzekoa izango da, izan
ere, ordutegia berbera izango
da azokan, bai eta afariaren es-
kaintza. Txartelak egunean
bertan erosi ahalko dira, nor-
berak edan eta jan behar due-
naren arabera.

Igandean, berriz, herri baz-
karia egingo dute herriko fron-
toian, jende guztiarentzat ire-
kia egongo den arren. Oraindik
erabaki gabe dago, baina pae-
llada bat egin nahi dute eta au-

Il. GARAGARDO
FESTA »

Antolatzaileak herenegun
eginiko bileran lehen
prestaketa lanak burutu
zituzten.

EGITARAUA

Apirilak 1. Arratsaldeko
19:00etan irekiko dira
kupelak, gaueko 01:00etara.
Apirilak 2. Larunbatean ere
19:00etan irekiko dute
frontoia. Afaltzeko menua
ukondoa izango da.
Apirilak 3. Herri bazkaria
egingo dute Alegiako
frontoian.

rreko egunetan barriketan so-
beran geratu den garagardoa
edango da.

Dirua Intxurre taldearentzat

Lanean bildutako dirua Intxu-
rre futbol taldearentzat izango
da eta talde ezberdinetako jo-
kalari hauek izango dira hiru
egun hauetan barra atzean la-
nean ariko direnak, gurasoen
eta euren laguntza luzatu nahi
duten guztiekin batera. Aukera
polita izango da, beraz, sabe-
lak ondo asetzeko.

ALEGIA »

Etxebizitzaren
informazioa
bilduko du
enpresa batek

72 lagunek eman dute
izena eta oraindik
bada parte hartzeko
aukera

N. LATABURU

Arau subsidiarioen berri-
kuspen prozesuan eta egin-
dako azken batzorde eta ba-
tzar irekietan, etxebizitza po-
litika aztertzerako garaian,
Alegiako Udalak ezinbeste-
koa ikusi zuen herrian etxe-
bizitzaren beharra eta baita
eskaria ezagutzea eta «lan
honetan laneany jarri direla
adierazi dute udaletik.

Arauetan aurreikusten
den babespeko etxebizitza
eskaintza eta etxebizitza li-
breena, errealitateari egoki-
tzen zaion jakitea nahitaez-
koa da, herritik kanpo egon
daitekeen eskaera ahaztu
gabe. Azterketa honetan ego-
era ezberdinak aztertu be-
harko lirateke, lehenbiziko
etxebizitza eskuratzeko dau-
den eskaerak, etxebizitzaz
aldatzeko dauden eskaerak,
etxebizitza jabetzan nahi du-
tenen kopurua edo alokai-
ruaren aukera hautatzen du-
tenak, beste ezaugarri ba-
tzuen artean.

Galdetegia abian

Hau guztia egiteko enpresa
berezitu bat kontratatu du
Udalak. Enpresak galdetegi
baten bidez jaso ahal den in-
formazio guztia bilduko du,
aurreko asteetan izena eman
dutenen artean. Eskaera
handia izan da herrian eta
dagoeneko 72 lagunek eman
dute eurenizena, eta galdete-
gia irauten duen artean,
oraindik apuntatu ez direnek
ere aukera izango dute ze-
rrenda hauetan sartzeko. Ze-
rrendako kide bakoitzarekin
hitzordua jarri du enpresa
berezituak eta galdetegia be-
tetzeko faseari hasiera eman
dio azken egun hauetan ze-
har.

Azterketa hau ahalik eta
errealena izan dadin garran-
tzitsua da interesa duten
guztiek galdetegia betetzen
parte hartzea. Alegiako Uda-
lak interesaturik dauden ale-
giar guztion partaidetza es-
katu du eta proiektuaren in-
teresa eta garrantzia
nabarmendu nahi izan du
bide batez.

ALEGIA »

Festa Batzordean
parte hartzeko
deialdia

Alegiako Festa Batzordeak
jende berria behar du, au-
rretik zeudenen lekua or-
dezkatzeko. Bere zeregin
nagusia festak antolatzea
izaten da. Alegiako udal or-
dezkariek, bai eta Kultur
Etxeko dinamitzaileek ere
deialdia luzatu dute mar-
txoaren 3an, arratsaldeko
19:30ean herriko udaletxe-
an egingo den bilerara
agertzeko, izan ere denei
irekita dagoen bilera izan-
goda.

BALIARRAIN »

Tute txapelketa
jokatu zuten
asteburuan

Igandean Baliarrainen tute
txapelketa herrikoia jokatu
zuten, Harkaitz kultur el-
karteak antolatuta. Lehen-
dabiziko sei bikoteak izan
ziren sarituak. Hauek izan
ziren irabazleak, hurrenez
hurren: Errota eta Erbeta,
Iokin eta Esteban, Ifiigo eta
Ugaitz, Manolo eta Benito,
Jose Leon eta Beloki, Ifaki
eta Ramon Maria. Igande
honetan, berriz, punttu txa-
pelketa izango da arratsal-
deko 16:00etan elkartean
bertan. Parte-hartzaile ba-
koitzak sei euro ordaindu
beharko ditu, bikoteko 12
euro, beraz.

BIDEGOIAN »

Aurrera-Saiaz
bikain bi
txapelketan

Bidegoiango Aurrera-Saiaz
taldea bikain ari da partai-
de den bi txapelketetan.
Lehendabizikoan, Udabe-
rri Txapelketan, bere lau
norgehiagokak irabazi zi-
tuen, kadeteak, jubenilen
bi bikoteak eta nagusiak.
Bigarren txapelketan, Eus-
kadiko Kluben Txapelketa
hain zuzen ere, bi garaipen
eta bi porrot ekarri zituzten
etxera Baliarraingoek. Ka-
deteek eta jubenilek iraba-
zi zuten, 22 urtez azpiko bi
bikoteek, aldiz, galdu egin
zuten. Bihar, ostirala, Eus-
kadiko Kluben Txapelke-
tan ondorengo partida jo-
katuko du Xabier Telletxea
pilotari kadeteak, Lizarra-
ko San Migel taldeko pilo-
tariaren aurka, Azkoitian,
21:30ean.

TELEFONOAK »

LARRIALDIAK
» 112

Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Ibarraldea. Osasun etx: 672411
lkaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa.

» Anbulatorioa, larriald:461111
» Gernikako arbola: 00 69 00

» Asunzion klinika 67 57 99 -
67 53 90 (larrialdiak)

» Udaltzaingoa: 67 58 58

» DYA: 67 25 36

» Gurutze Gorria: 67 48 88
Villabona. Anbulat.: 00 69 70
Zizurkil. Aiztondo zerb: 693930

GARRAIOAK
» Renfe Tolosa: 65 28 89
» Donostiako autobusa: 36 17 40
» Taxia: 67 04 20
» Taxia (Leitza): 608 873016

EUSKALTEGIAK
» Aitzol (Tolosa): 65 10 06
» Arramele-AEK: 67 12 14
» lka (Leitza): 948 61 07 76

GUARDIAKO FARMAZIAK
Gaur. Santa Maria, |. Nafarroa
etorbidea 2, Tolosa.

943 654 610

Erbiti. Lizarraga 7 (Leitza). 112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info

Tolosa. 687 41 00 82 -

687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info

Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18.
leitzaldea@tolosaldekohitza.info

iragarki laburrak »

ALOKAIRUAN

Garajea. lurre auzoan garaje
itxia alokatzen da. Deitu

609 43 59 07 edo 665 75 87 74
zenbarira

LANA

Sukaldaria eta tabernaria.
Sukaldaria eta tabernaria behar
dira. Deitu 15:00etatik aurrera
943 68 21 54 zenbakira.
Sukaldaria. Sukaldaria behar
da asteburuetarako. Deitu

635 700 559 zenbakira.
Kamarera. Kamarera bat behar
da arratsaldeetarako. Deitu 649
51 34 87 telefonora.

IBARRALDEA

IBARRA » KULTURA

XIV.etik XXI. mendera
bitartekoa biltzen du
Sorazuren liburuak

Parroki etxean gorderik zeuden sei mendeetan idatzitako
dokumentuak eta sailaktu eta liburuan argitaratu ditu

INIGO TERRADILLOS

Duela gutxi ikusi du argia Eme-
terio Sorazu Ibarrako apaiza-
ren liburuak, El caminar de la
comunidad de San Bartolome
izenekoak. Bertan, XIV. mende-
tik XXI. mendera bitarteko es-
kuizkribu eta dokumentuak
biltzen dira.

Irakasle titulua du Sorazuk,
Salamankan eta Madrilen be-
rezitua da ikerlanetan eta an-
tropologian doktoretza titulua
du. Egin berri duen lanaz gain,
Alegiako Erdi Aroko historia,
Gaintzakoa eta Segurakoa az-
tertu ditu besteak beste, eta
Afrikako antropologia ere az-
tertu du. Gainera, Indian izan
berri da eta hango kulturan eta
hizkuntzan gurearekiko ber-
dintasunak nabaritu dituela
azaldu du herriko apaizak.

Liburuari dagokionez, orain
35 urte arte apaiz-etxe izanda-
koa bota eta berria egiterako-
an, lehengokoan zeuden hain-
bat material gorde egin ziren
eta horietan oinarritu da.

Hain zuzen ere, 1600 urtetik
honako idatziak aurkitu zituen
gorderik eta begirada bat
eman ondoren lan interesga-
rria egin zitekeelakoan azter-
tzeari ekin zion; ordenagailuan
traskibitu zituen idatzi batzuk,
garaiz garai sailkatu eta gero
atal ezberdinetan klasifikatu
zitun. Lan hau egiten zortzi ur-
tean jardun da Emeterio Sora-
Zu.

Zentsoei dagokion informa-
zioak harritu du bereziki; «adi-
na, jatorria, ikasketak, egiten
zituen zerbitzuak... pertsona
eta bere historia azaltzen dira,
eta nik ez nuen horrelakorik
inoiz aurkitu, izen abizenak eta
baserri edo jaiotetxe bakoitza
azaltzea izaten baita ohikoe-
nay, dio. Aurkitutako liburuek
balio handia dutela,eta bakoi-
tzak ikerlan bat egitea merezi
duela azaldu du.

«Gal desberdinen artean,
asko gustatu zait baserrien so-
rrera, izena hartzea eta izende-
gi horren barruan abizenen
katea nola sortu dan Ibarrare-
kin; Ibarrako toponimiaren ku-
tsu asko dute hemengo base-
rrien izendegiak eta baserrie-
takoen abizenak, azterlan

Emeterio Sorazu Ibarrako apaiza. i.7errapiLLOS

polita dago hory, dio liburua-
ren egileak.

Liburu hau baliagarritasun
handikoa da gure aurrekoen
esperientzia ezagutuaz, gaur-
kotasuna lotura egokiagoan
eraiki ahal dezagun. Agiri ho-
rietan herriaren bizimoduko
gertaera erlijiosoak, kultura-
lak, sozialak, jaieratsuak, el-
kartezkoak, etnografikoak...
agertzen dira.

Emeterio Sorazuk idatzi be-
rri duen liburua eskuratzeko
Lourdes liburudenda, Igaro
mertzeria eta parrokian bertan
galdetu daiteke, eta bere pre-
zioa 15 eurokoa da. Herriko
apaizak lan historiko hau he-
rritar guztiek iarkurtzeko gon-
bita luzatzeaz gain, eskerrak
eman hahiizan dizkie lana ego-
kitzen eta liburua argitaratzen
lagundu dioten pertsona eta
erakundeei eta lanean jarrai-
tzeko asmoa ere azaldu du.

LIBURUA »
GAIAK

» Bi parrokietako agiriak, arte
erlijiosoa eta prozesua.

» Eliz barrengo aldare eta
irudien egitura; berdin elizako
organoaren eraberritzeak.

» Erretoretzaren postua,
egitekoa eta aldaketak.

» Elizako kultu eta
eraberritzearen diru kontuak.

» Ibarrako herriaren
deskribapen kuriosoak.

» |bartarren zentsuak, etxeen
izendegiak, pertsonen datak.

» Ibarrako eliz elkarteak.
Gazteriaren errebista.

» Eusebio Ezeizaren bertso
multzoa.

» Izaskungo Andre Mariaren
ermitaren kondaira.

» Artxiboko agirien
sailkapena urtez urte.

IBARRA » POLITIKA

Chelo Romeo Ibarrako alkatea. irza

PSE-EEko ordezkariak
esandakoei erantzuna

«Esandakoek oinarri juridikorik badute»
salaketa legalki egitera animatu ditu Udalak

|.TERRADILLOS

PSE-EE alderdiaren Ibarrako
ordezkaria den Aitor Gonzale-
zi erantzun dio Chelo Romeo
Ibarrako alkateak.

Izan ere, zapaltzeaz eta de-
sagertarazteaz hitz egin du Ai-
tor Gonzalezek alkatearen
esanetan; «errealitatearekin
zerikusirik ez duten hitz nahi-
ko makabroak erabiltzen ditu-
zu, baina ulertzen dut oposi-
zioan egonda horrela pentsa-
tzea, argi baitago egiten dena
egiten dela ere dena gaizki
dagoela Ibarrako PSE-EEren-
tzat» dio Romeok.

«Zalantzazko legitimotasu-
nez eta irregulartasunezy hitz
egiten duzunean gauza bera-
ren beste buelta bat ematen
duela gehitzen du. Eta horre-
tarako oinarri juridikorik

badu salaketak legalki egitera
animatzen du alkateak PSE-
EE alderdiko ordezkaria,
«bestela, salatzea salatzeaga-
tik zalantza izpiak sortu nahi
izatea eta Udalaren kudeake-
ta hirigintzan zentratua izatea
salatzea besterik ez da, nahiz
eta ez dudan uste zuri udal
kudeaketak arduratzen zai-
tuenik, politika txarrak, aldiz,
baiy, adierazten du alkateak.

Bestalde, presoen senideei
emandako diru laguntzen in-
guruan ere mintzo da Ibarra-
ko alkatea; «hiru presoen fa-
miliei emandako diru lagun-
tza zure alderdiak konpon
lezake, familia horiei hainbes-
te kilometro ez ibilarazizy, dio,
eta, gainera, 2004ean lagun-
tza horren kopurua ez zela
19.000 eurokoa izan argitzen
du, 13.574 euro baizik.

BERROBI »

Emakumearen
eguneko afarian
izen-ematea

Urtero antolatzen du Berro-
biko Udalak afaria Emaku-
mearen Egunean. Aurten,
martxoaren 5 ean egingo da
Iriarte jatetxean eta 15 euro
ordaindu beharko dute afari-
ra animatzen direnek. Udale-
tik herritar guztiak bultza-
tzen dituzte ospakizun hone-
tan parte hartzera. Izen-
ematea, gaurtik martxoaren
4a bitarte egingo da Iriarte
jatetxean (943 68 30 78).

IBARRALDEA »

Ludoteka eta
udalekuetarako
begiraleak

Belauntzako eta Gazteluko
udaletatik jakinarazten dute
ludotekak eta udaleku ire-
kietan lana egiteko begirale-
ak kontratatzeko asmoa du-
tela. Lan honetarako interesa
dutenek Gaztelu eta Belaun-
tzako udaletxeetara jo behar-
ko dute, bertan oinarriak eta
instantzia eskaera hartzera.
Gaur izango da lan hauetara-
koizena emateko azken egu-
na.



LEITZALDEA

tolosaldeko eta leitzaldeko hitza

OSTEGUNA, 2005eko otsailaren 24a 7

LEITZA » GIZARTEA

Euskal presoen aldeko
giza-katea eginen dute

Hilabeteko azken ostiraletako ekitaldian
beraien izaera politikoa aldarrikatuko dute

J.ASTIBIA

Bihar ostirala, , 20:00etan, giza
katea eginen dute plazatik ha-
sita, Euskal preso politikoak
etxera; estatus politikoaren
alde borrokan leloarekin. Hi-
labetero, azken ostiralarekin
antolatu ohi diren ekimena.
Biharko deialdia «euskal
preso politikoek kartzeletan
aurrera daramaten ekimena-
ri, elkartasuna adierazteko»

egina omen da, eta bide batez,
«presoek etxeany egon be-
harko luketela aldarrikatzeko.
Jakina da euskal preso poli-
tikoek hain zuzen ere beraien
izaera politikoa onartua izan
dadin eta elkarrizketa proze-
suan beste eragileen moduan,
bertan parte hartzeko duten
eskubidea aldarrikatzeko, 10
eguneko itxialdiak egiten ari
direla, txandaka-txandaka, bi
estatuetako kartzeletan.

LEITZA » KULTURA

Inoren ero ni taldearen
kontzertua Torrean

Bihar, ostirala, gauerditik aurrera joko du,
lehen Bap izan zen rock talde horrek

J.ASTIBIA

Bihar gauerdian hasita, Ino-
ren ero ni taldeak, kontzertua
eskainiko du Torrea tabernan,
elkarteak antolatuta, taldea-
ren beraren izena daraman
Inoreneroni diska aurkeztuz.
Talde hau oraintsu, sortu
berri samarra da izen horre-

kin, baina lehengo Bap taldea-
ren oinordeko direla esan dai-
teke, handik sortutakoa baita.
Euskal rocka delako tankera-
ko kanta eta doinuak egiten
dituzte.

Kontzertura sartzeko 3 eu-
roko sarrera ordaindu behar
da, momentuan, emanaldira
sartzerakoan.

LEITZA » UDALA

Puntu haina gai
eztabaidatuko dituzte
biharko batzarrean

Sei puntu eta seirak arlo banakoak dira: hirigintza, mendia,
hezkuntza, komunikabideak, udal-funtzionamendua...

JAIONE ASTIBIA

Bihar, ostirala, 21:00etatik au-
rrera eginen dute hilabetero
egin ohi duten batzarra Leitza-
ko udaletxeko batzar aretoan
eta otsaileko honetan, hilabe-
tea ere motza delako edo, sei
gai dituzte eguneko gai zerren-
dan eztabaidagali, seirak arlo
desberdinetakoak, ordea.
Aurreko batzarreko aktaren
onespenarekin hasi eta jarrai-
tzeko «AR4 aldaketa puntuala-
ren behin behineko onespenay
ematea tokatuko zaie, hala iru-

ditzen bazaie. Ifiurrista indus-
trialdean, lurzoruaren banake-
ta eta antolaketari dagokienez,
aurretik egin zituzten aldaketa
batzuk lirake.

Urte hasieran, «urteko plan-
tila organikoay, udal langileen
zerrenda alegia, onartzea be-
harrezkoa da eta horixe eginen
dute. Eta udal funtzionamen-
duarekin ikustekoa duen pun-
tu bat ere izanen dute, <UPN
taldeak batzorde eta kontseilu
sektorialei buruz egindako
proposamenay, zehazki, ze-
rrendan azaltzen denez.

e -

IAurrista industrialdeko lur-zoruaren banaketa eta antolaketa arauak onetsiko dituzte, esaterako. Jaone astisia

Duela urte betez geroztik,
enkantera atera eta saltzekoa
gelditu zen Maloko lotea dute
mendiko gaia: berriz tasatu eta
tramitazioarekin berritik has-
teko ideiarekin.

Bukatzeko bi mozio izanen
dituzte eskuartean. Bata, toki-
ko telebista digitalaren plana-
ren aurkako mozioa, orain be-
rriro Aresoko Udalean ere
onartu dutena; eta 0-3 urteko
eskolei buruzko mozioa, bes-
tea. Aldeko edo aurkako jarre-
ra azaltzea, horiizanen dute
lana.

iragarki laburrak »

MANDIO
Laskorain, 3 TOLOSA

ETXEBIZITZAK

Aia. Eraikuntza berriko
apartamentua.2 logela. Garajearekin.
Naturaren erdian. 35.000.000
pezeta. Mandio. 669 87 19 09.

sukaldea, igogailua, 12 m2-ko
ganbara eta garaje marrarekin.
29.000.000 pezeta. 669 87 19 09.
Berrobi. 90 m2. 41.000.000 pezeta.
Mandio. 669 87 19 09.

Hernani. Eraikuntza handia. 3 logela
hari musikalarekin. 80 m2 + 40 m2-
ko lorategiarekin. Etxe ederra.
57.000.000 pezeta. Mandio. 669 87
19 09.

Ibarra. Maestro Guridi. Bizitzera
sartzeko, 3 logela, eguzkitsua.
Berogailua. 33.500.000 pezeta.
Mandio. 669 87 19 09.

Alegia. Duplex eraikuntza berriak. 2
logela. Mandio. 669 87 19 09.
Amaroz. 80 m2-ko lurra. 3 logela.
Mandio. 669 87 19 09.

Andoain. 80 m2. 2 logela,
gazteentzat aproposa. Erabat
berritua. 39.000.000 pta. Mandio.
669 87 19 09.

Berastegi. 1.000 m2-ko lurra +
borda. 27.000.000 pta. Mandio
669 87 19 09.

Berrobi. 90 m2-ko etxebizitza,

Ibarra. San Inazio kale. 3 logela,

berogailua, bizitzera sarzeko. Mandio.

669 87 19 09.

Tolosa. Araba etorbidea. 100 m2,
egorea ezin hobean. 5 logela,
eguzkitsua, garaje marrarekin,
trasteroa. Mandio. 669 87 19 09.
Tolosa. Erdialdean. Eraikuntza
berriko apartamentuak. 2 logela.
Mandio. 669 87 19 09.

Tolosa. Santa Klaran 111 m2-ko
etxebizitza salgai, 4 logela, egongela

handia 25 m-2koa, igogailuarekin.
37.000.000 pezeta. 669 87 19 09.
Tolosa. Foru etorbidean, leku
hoberenean, erabat kanpo aldera,
atikoa, 85 m2 + 50 m2-ko terraza.
Bista ederra. Sukaldea, 3 gela,
egongela, bainua, trasteroa,
berogailua eta igogailuarekin.
64.000.000 pezeta.

Mandio. 669 87 19 09.

Tolosa. lurre auzoan. 33 m2-ko
txokoa, 10.000.000 pezeta,
tarteplantan. Mandio. 669 87 19 09.
Tolosa. Korreo kalea. Apartamentua
bizitzera sartzeko. 1 eta 2 logela.
Mandio. 669 87 19 09

Tolosa. Zumalakarregi. 3 logela,
igogailua, berogailua. 45.000.000
pezeta. Mandio. 669 87 19 09.
Tolosa. San Esteban. 90 m2. 3
logela. Berogailua, eguzkitsua.
35.000.000 pezeta. Mandio. 669 87
19 09.

Tolosa. Larramendi. 75 m2.
Igogailua. 2 gela, 2 bainu, armairu
enpotratua. Berogailua. Igogailua eta

trasteroa 12 m2. 669 87 19 09

LOKALAK

Tolosa. Gudari kalea. Terraza.
Berritua. Mandio. 669 87 19 09.
Tolosaldea. Etxebizitza berriak. 2
logela. Garajea marrarekin.
35.000.000 pezeta.

Mandio. 669 87 19 09.

Villabona. 102 m2. Egoera ezin
hobean, garajea, 3 logela,
kanpokaldera. Eraikuntza ederra eta
berriak. Mandio. 669 87 19 09.
Zaldibia. 40 m2. Kanpokaldera.
26.000.000 pezeta. Mandio. 669 87
1909.

Zegama. Eraikuntza berriak. 1 eta 3
logelatakoak. 16.000.000 pezetatik
aurrera. Mandio. 669 87 19 09.

Belauntza. Pabilioia. 250 m2.
32.500.000 pezeta. Mandio.

669 87 19 09.

Tolosa. Nafarroa etorbidean 71 m2-
ko lokala salgai. Mandio.

669 87 19 09.

Tolosa. Leidor zinema inguruan
garaje marra alokairuan. Mandio.
669 87 19 09.

Tolosa. Errementeari kalean lokal
komertziala alokairuan. 70.000 pta.
Mandio. 669 87 19

Tolosa. 428 m2-ko pabiloi berria, ate
bikoitzarekin eta sarbide egokikoa,
saihesbide ondoan. Mandio.

669 87 19 09.

Zizurkil. 3 logela, kanpokaldera.
Balkoi itxia, ganbara. Mandio. 669 87
19 09.

NEGOZIOAK
lleapaindegia. lleapaindegia

alokatzeko. 90 m2. Guztiz diseinatua.
Mandio. 669 87 19 09.

Tolosa. Lokalak salgai, Laskurain
kalean, Rondillla kalean, Errementari
kalean, Trianguloan eta Nafarroa
etorbidean. Mandio.

669 87 19 09.

Villabona. Lokal berria, 35 m2,
sukaldez hornituta, terrazarekin.
16.000.000 pezeta. Mandio.

669 8719 09.

AGENDA »
DEIALDIAK

Orexa. Sarean lagundu
izango da KZguneko
tutorearen gaurko gaia
9:00etatik 13:00etara.
Tolosa. Tolosa-Begirada
berezi bat liburu-gidaren
aurkezpena udaletxeko
batzar aretoan 20:15ean.
Tolosa. Luis San Sebastian
klarinetejole eta Fernando
Gonzalo orgajolearen
kontzertua Santa Maria
parrokian bihar 20:00etan.
Villabona. Erniobea
Gurasoen Elkarteak hitzaldia
antolatu du gurasoei
zuzenduta. Gaia Gurasoen
heziketarako estiloak izango
da eta hizlaria Francisco
Amiama. Gurea aretoko
erakusgelan 18:00etan.
Villabona. Anbulategian
odol ematea bihar 18:30ean

ZINE-KLUBA
Tolosa. Primavera, verano,

otono, invierno... primavera
Leidorren 21:30ean.

Berdeguneak aztertzen

TOLOSA » Hlrukideko 3. mailako ikasleek zuhaitzak, ibaia, hegaztiak eta
elementuak aztertu eta hobetzeko proposamenak egin dituzte

ERREDAKZIOA

irukideko 3. mailako
H ikasleak —80 dira— eta

bere irakasleak, Zuloa-
ga Txikik bultzatutako ekintzen
artean,Tolosako berdeguneen
diagnostikoa egitera kaleratu
dira Luminiako etxetik Patinen
pistara taldeka, Koldo Lopez
adituaren laguntzaz. Bidean
zuhaitzak —hostoak, enborra
eta motak—, ibaiaren egoera
—zikinkeria, ur kopurua, lan-
daretza...—, urtaro honetan
bizi diren hegaztiak —motak
bereiztu, ikusten saiatu eta ma-
rraztu—, ibaiaren inguruan
dauden elementuak —eserle-
kuak, zakarrontziak, iturriak,
farolak...— eta nolako egoeran
dauden aztertu eta hobetzeko
proposamenak egin zituzten.

Hirukide ikastetxeko 3. mailako ikasle batzuk zuhaitz bat aztertzen. wirza

AGURRAK »

Eutsi goiari!
Jo ta ke irabazi arte!

Joxe Ramon Usabiaga.

n

Irune Mendieta (Altzo).
Gaur 6 urte.
Etxekoen partetik.

Lorena Iribarren.
Gaur 13 urte.
Zorionak etxekoen partetik.

fartea

HITZAren egoulzara.
Araba etorbidea, 5 behea - TOLO

Aupa Eider, Ekaitz, Minde, Ifiigo eta Pello.

lepa lagunak! Garraxi batez askatasuna oihukatzen duen herri maitte hontatik, animo eta muxuak.
Eutsi goiari!

Ibarrako Uzta plataforma.




